
ТАҚРИЗ
ба автореферати диссертатсияи Холова Моҳира Буриевна дар мавзуи 
«Мутобиқати савтии калимаҳои русиву аврупой ва усулҳои ба меъёр 
даровардани онҳо дар забони адабии муосири тоҷикй» барои 
дарёфти дараҷаи илмии номзади илми филология аз рӯйи ихтисоси 
10.02.01 -  Забони тоҷикй

Иқтибоси калимаву истилоҳот як ҳодисаи маъмули забон буда, хоси 
ҳамаи забонҳост. Дар байни калимаҳои иқтибосии забони тоҷикӣ иқтибосоти 
русиву аврупоӣ мавқеи хос доранд ва як ҳиссаи муҳимми захҷраи луғавии ин 
забонро ташкил медиҳад. Вале бояд таъкид кард, ки дараҷаи корбурду 
истифодаи иқтибосоти русиву аврупой дар забони тоҷикӣ дар марҳалаҳои 
гуногуни ташаккули таърихии он яксону якнавохт набудааст. Аз ин рӯ, 
омӯзиши иқтибосоти русиву аврупой дар осори шоиру нависандагони нимаи 
дувуми асри XIX ва кулли асри XX на танҳо барои дақиқу равшан намудани 
дараҷаи истифодаву ҳазмшавӣ, ташаккули сохториву маъноӣ ва хусусиятҳои 
услубии чунин калимаву истилоҳот мусоидат менамояд, балки баъзе паҳлуҳои 
муҳимму норавшани таърихи забони адабии тоҷикро то андозае ошкор « 
менамояд. Аз ин хотир, гуфтан ҷоиз аст, ки дар забоншиносии тоҷик 
пажуҳиши икибосоти русиву аврупоӣ дар осори назмӣ, насрӣ, публитсистӣ, 
фарҳангу лугатномаҳо ва баъзе номаҳои адибони мансуб ба садаи XX ва 
баррасии усулҳои мутобиқшавии онҳо дар забони адабии муосири тоҷикӣ 
иқдоми нахустин буда, рисолаи номзадии унвонҷӯ Холова Муҳира Буриевна 
дар мавзуи «Мутобиқати савтии калимаҳои русиву аврупоӣ ва усулҳои ба 
меъёр даровардани онҳо дар забони адабии муосири тоҷикӣ» аз ҷумлаи яке аз 
аввалин корҳои таҳқиқотӣ дар сатҳи дараҷаи номзадӣ дар забоншиносии 
тоҷик маҳсуб дониста мешавад.

Таъкид намудан лозим аст, ки дар забоншиносии тоҷик иқтибосоти 
русиву аврупоӣ мавриди таҳқиқ қарор ёфта бошанд ҳам, дар осори назмию 
насрӣ ба таври бояду шояд таҳлилу баррасӣ нагардидаанд. Аз ин рӯ, таҳқик ва 
муайян намудани роҳу усулҳои мутобиқшавии калимаҳои иктибосии русиву 
аврупоӣ дар садаи XX аз ҷониби диссертант саривақтӣ буда, бори нахуст ба 
унсурҳои савтӣ ва қабатҳои луғавии чунин калимаҳои иқтибосӣ, нақши чунин 
вомвожаҳо дар ташаккули лексикаи забони адабии тоҷикӣ, сермаъноию 
ташаккули маънои нави калимаву истилоҳот, муродифот ва калимаҳои 
зидмаънои осори мазкур мавриди омӯзиши амиқ қарор дода шудаанд.

Навгонии илмии таҳқиқ дар он зоҳир мешавад, ки дар ди^сертатсия бори 
нахуст мавқеъ ё тарзи истифодаи калимаҳои иқтибосии русиву аврупоӣ дар 
осори назмй, насрй ва публитсистии садаи XX аз нигоҳи савтй, лексикию 
семантикй ба таври системавӣ мавриди пажуҳиш қарор гирифта, ба ҳайси 
таҳқиқи монографй бар пояи дастовардҳои забоншиносии муосир таҳлилу 
баррасӣ гардидааст. Ба заминаҳои таъсири мутақобилаи забонҳои русию 
тоҷикӣ дар давраҳои пеш аз инқилоб, мақоми иқтибосоти русиву аврупоӣ дар 
забони тоҷикӣ дар марҳилаҳои гуногуни пас аз тобеъшавии Осиёи Миёна ба



/

Русия таваҷҷуҳ зоҳир карда шуда, иқтибосоти русиву аврупоӣ аз нигоҳи 
хусусиятҳои савтӣ, дараҷаи ҳазмшавй, сохтору маъно, мансубият ба ҳиссаҳои 
нутк арзёбӣ гардидаанд, ки аҳаммияти илмиву амалии хос дорад. Ҳамчунин, 
бори нахуст қолабҳои ҳиҷоии тоҷикишудаи русиву аврупоӣ мавриди васеи 
омӯзиш қарор дода шуда, пешниҳодҳои судманд манзур гардидааст.

Боби якуми диссертатсия «Шароити таърихии иқтибосшавии 
калимаҳои русиву аврупоӣ ва имконияти мутобиқшавии онҳо дар забони 
адабии муосирй тоҷикӣ» унвон дошта, аз чаҳор фасл иборат аст. Дар 
зерфаслҳои он роҷеъ ба шароити таърихӣ ва назари забоншиносон дар робита 
ба мутобиқшавии калимаҳои забонҳои бегона, фикру андешаҳо баён карда 
мешавад. Гуфтан ҷоиз аст, ки ин боб аҳаммияти хуби назария^ӣ дошта, барои 
таҳқиқоти минбаъдаи илмй, ки ба мавқеи иқтибосоти русиву аврупой дар 
давраҳои мухталифи ташаккули забони тоҷикӣ бахшида мешаванд, ба таври 
васеъ истифода шуда метавонад.

Боби дуюми диссертатсия -  «Мутобиқати унсурҳои луғавии русиву
аврупой ба меъёрҳои забони тоҷикй» ном дошта, фарогири фаслу зерфаслҳо 
ва бандҳои ҷудогона мебошад.

Дар фасли аввали боби дуюми рисола -  «Масъалаҳои назарии 
мутобиқшавии унсурҳои забонҳои бегона дар таркиби луғавии забони 
тоҷикй» масоили назариявии иқтибоси калимаву истилоҳот мавриди таҳкик 
карор дода шудааст. Фасли сеюми боби дуюм «Омилҳои таърихиву 
иҷтимоии пурра мутобиқ нашудани калимаҳои русиву аврупой ба 
тоҷикй» унвон дошта, дар он дар асоси маводи китоби «Забони тоҷикй дар 
мабнои мубоҳисаҳо», ки мақолаҳои муҳаққиқони солҳои 20-30-и асри ХХ-ро 
оид ба масъалаҳои забони адабии тоҷикй дар бар мегирад, таҳкикоти оморӣ 
сурат гирифтааст. Фаслҳои минбаъда низ унсурҳои савтии мутобикшавии 
калимаҳои русиву аврупоӣ, мутобиқшавии овозҳои садонок ва ҳамсадои русӣ 
ба садонок ва хамсадоҳои тоҷикй, қолабҳои тоҷикишудаи калимаҳои русиву 
аврупоиро бо шарҳу тавзеҳ ва мисолҳои зиёд баррасй менамояд. Фасли нуҳум 
мутаносибан мулоҳизаҳоро дар бобати банизомдарории мутобикати савтии 
калимаҳои иқтибосии русиву аврупоӣ ба меъёрҳои савтии забони адабии 
муосири тоҷикӣ фаро гирифта, аз се зерфасл таркиб ёфтааст. Дар ин фасл ва 
зерфаслҳои он муаллифи рисола тавонистааст, усулҳои мутобиқгардонии 
садонок, ҳамсадо ва қолабҳои калимаҳои иқтибосии русиву аврупоиро бо 
далелҳои муътамад ва шурҳу тавзеҳи кобили эътимод нишон диҳад.

Хулосаҳо ва масъалаҳои вобаста ба таҳқиқи диссертатсионй аз тарафи 
муаллифи рисола дар конферансияҳои сатҳи мухталиф, йз ҷумла, дар 
конферансияҳои ҷумҳуриявӣ ва дар семинарҳои донишгоҳй мавриди баррасӣ 
қарор гирифта, нуктаҳои асосӣ ва натиҷаҳои таҳқиқ дар 6 мақолаи илмй, аз 
ҷумла 4 мақола дар маҷаллаҳои тақризшавандаи КОА-и назди Президенти 
Ҷумҳурии Тоҷикистон ба нашр расидаанд.

Рӯйхати адабиёт дар асоси меъёр ва талаботи ҷорӣ мураттаб 
гардидааст. Автореферати диссергатсия ва мақолаҳои нашрнамудаи унвонҷӯ



фарогири мазмуну муҳтавои диссертатсия мебошад. Матни русии 
автореферат бо матни тоҷикии он мувофиқат менамояд.

Дар баробари ҳамаи ин дастовардҳо дар диссертатсия баъзе ғалатҳою 
камбудиҳо ҷой доранд, ки чанде аз онҳоро ба хотири беҳбудии рисола 
пешниҳод менамоем:

1. Ба назар мерасад, ки маводи фасли 2-юми боби дувуми рисола, ки 
«Қудрати мутобиқгардонии забони миллӣ ва дастгоҳҳои тавонои он» унвон 
дорад, хеле кам мебошад. Аз ин рӯ, бо фасли сеюми ҳамин боб муттаҳид 
кардани он салоҳ дониста мешавад.

2. Дар баъзе мавридҳо хулосаву натиҷагириҳои муҳаққиқ дар 
диссертатсия ба таври умумӣ оварда шудаанд.

3. Ҷо-ҷо қоидаҳои имлои забони тоҷикӣ ва мавридҳои гузоштани 
аломатҳои китобат риоя нагардидааст.

Эродҳои зикршуда моҳияти илмии диссертатсияро кам намекунанд ва 
ислоҳшавандаанд.

Аҳаммияти таҳқиқ, навгониҳои илмӣ ва арзиши диссертатсияро баназар 
гирифта, метавон чунин хулоса кард, ки диссертатсияи Холова Моҳира 
Буриевна дар мавзуи «Мутобиқати савтии калимаҳои русиву аврупой ва 
усулҳои ба меъёр даровардани онҳо дар забони адабии муосири тоҷикй» 
таҳқиқоти анҷомёфта буда, ба талаботи КОА-и назди Президенти Ҷумҳурии 
Тоҷикистон ҷавобгӯ аст ва муаллифи он сазовори дарёфти дараҷаи илмии 
номзади илми филология аз рӯйи ихтисоси 10.02.01 -  Забони тоҷикй 
мебошад.

Номзади илми филология, саромӯзгор” 
кафедраи забон ва адабиёти тоҷики 
Донишгоҳи давлатии Данғара

